
les confole tous de 1'efperance la plus douce des
Saindts, n'ayantquafi d'autres paroles en bouche que
celles-cy; Mes Preres [n] nous ferons auiourd'uy
dans le Ciel.

L'ennemy fut aduerty que les Chreftiens s'eftoient
rendus en tres-grand nobre dans 1'Eglife; & que
c'eftoit la proye la plus facile, & la plus riche qu'il
eut pu efperer. II y accourt auec des hurlemens
barbares, & des cris etonnans. Au bruit de ces
approches, Fuyez mes Freres, dit le Pere a fes
nouueaux Chreftiens, & portez auec vous voftre foy
iufqu'au dernier foupir. Pour moy (adioufta-t'il^) ie
dois mourir icy, tandis que i'y verray quelque ame a
gagner pour le Ciel; & y mourant pour vous fatmer,
ma vie ne m'eft plus rien; nous nous reuerrons dans
le Ciel. En mefme temps il fort du cofle" d'oii vient
1'ennemy, quis'arrefte dans 1'eftonnementdevoir vn
homme feul luy venir au rencontre, & mefme recule
en arriere, comme s'il eut porte fur fon vifage la
terreur, & 1'effroy d'vne compagnie toute entiere.
Enfin s'eftans vn peu reconnus, & s'eftonnans d'eux-
mefmes, ils s'animent les vns les autres, ils 1'enui-
ronent de toutes parts, ils le couurent de neches,
iufqu'a ce que I'ayans frappe" d'vn coup mortel, d'vne
arquebufe qui le perga de part en part tout au milieu
de la poidtrine, il tomba prononcant [12] le nom de
IESVS, en rendant heureufement fon ame a Dieu;
vrayment en bon Pafteur, qui expofe & fon ame &
fa vie pour le falut de fon troupeau.

Ce fut alors que ces Barbares fe ruerent fur luy,
auec autant de rage que fl luy feul eut efte I'obiet de
leur haine. Ils le de"pouillent nud, ils exercent fur
luy mille indignitez, & il n'y en eut quafi aucun, qui


